
 R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 101, datë 19.10.2022

                                                                     “PËR
KOMPENSIMIN E BILETËS SË PAJTIMIT MUJOR, TË PËRGJITHSHËM (ABONESË SË STUDENTIT) PËR STUDENTËT  E PAJISUR ME KARTË STUDENTI PËR TË GJITHA LINJAT, NË TRANSPORTIN QYTETËS NË BASHKINË E TIRANËS”
Në zbatim të nenit 8, pika 2, nenit 9, pika 1, nënpika 1.1, shkronjat “a” dhe “b”, nenit 23, pika 6, nenit 54, shkronja k, nenit 55, pika 2 dhe 6,  nenit 64, shkronja “a” të ligjit nr. 139/2015, “Për vetëqeverisjen vendore”, të ndryshuar, ligjit nr. 8308, datë 18.03.1998 “Për transportet rrugore”, të ndryshuar, ligjit nr.80/2015 “Për arsimin e lartë dhe kërkimin shkencor në institucionet e arsimit të lartë në Republikën e Shqipërisë”, vendimit nr. 85, datë 08.02.2017 të Këshillit të Ministrave, “Për përcaktimin e rregullave për prodhimin, shpërndarjen dhe pajisjen e udhëtarëve me bileta transporti rrugor”, të ndryshuar, vendimit nr. 226, datë 17.04.2019 të Këshillit të Ministrave, “Për kategoritë e shërbimeve të ofruara nga entet shtetërore dhe subjekte të tjera, të cilat përfitohen me çmime të reduktuara përmes përdorimit të kartës së studentit”, udhëzimit nr. 3743, datë 09.05.2017 të Ministrisë të Infrastrukturës dhe Energjisë “Mbi modelet dhe standardet e biletave të transportit rrugor të udhëtarëve”, të ndryshuar,udhëzimit të Ministrisë së Arsimit, Sportit dhe Rinisë, Nr 14, datë 27.05.2019 “Për përcaktimin e kritereve dhe procedurave për përgatitjen dhe lëshimin  e kartës së studentit”,  si dhe në vijim të memos nr. 560 prot., datë 10.10.2022, të Agjencisë së Rinisë, me propozim të Kryetarit të Bashkisë, Këshilli Bashkiak,
V E N D O S I :

1. Kompensimin e biletës së pajtimit mujor, të përgjithshëm (Abonesë së Studentit) për studentët e pajisur me kartë studenti  për të gjitha linjat, në transportin qytetës në Bashkinë e Tiranës për periudhën Nëntor 2022 – 29 Shtator 2023. 
2. Pajisja e studentëve me Abone Studenti, bëhet falas nëpërmjet sistemeve elektronike të Kartës së Studentit.
3. Numri i aboneve të studentit që do të rimbursohen përcaktohet nga gjenerimi i raportit të sistemit elektronik të kartave të studentit. 
4. Kompensimi ndaj operatorëve të licensuar në transportin publik qytetës në Bashkinë e 

Tiranës bëhet nga Agjencia e Rinisë, sipas volumit të aboneve të shitura për secilin operator.

5. Efektet financiare të këtij vendimi do të përballohen duke pakësuar Fondin Rezervë të Buxhetit të vitit 2022 të Bashkisë Tiranë  në vlerën 24.314.400 lekë, si dhe duke shtuar në të njëjtën vlerë Buxhetin e vitit 2022 të Agjencisë së Rinisë në artikullin  603 “Kompesimi e biletës së pajtimit mujor, të përgjithshëm (Abonesë së Studentit) për studentët  e pajisur me kartë studenti për të gjitha linjat, në transportin qytetës në Bashkinë e Tiranës ”. Për vitin buxhetor 2023 efektet financiare do të përballohen nga buxheti që do të planifikohet për Agjencinë e Rinisë në PBA-në 2023 -2025 në të njëjtën strukturë buxhetore. 

6. Operatorët dorëzojnë çdo muaj pranë Agjensisë së Rinisë, dokumentacionin si më poshtë:

a.    Numri i Niptit; 

b.    Numri i Licencës; 

c.    Shuma për t’u paguar;

d.     Numrin e llogarisë bankare;

e.     Faturën tatimore

7. Ngarkohen Agjencia e Rinisë, Drejtoria e Përgjithshme e Punëve Publike, Drejtoria e Përgjithshme e Menaxhimit Financiar, dhe operatorët e transportit publik qytetës në Bashkinë e Tiranës për zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

